
“Xalq qəzeti”nin kollektivi iş yoldaşları Vaqif Bayramova 
əzizi 

VAHİD QULİYEVİN
vəfatından kədərləndiyini bildirir və dərin hüznlə başsağlığı 

verir.

AMEA Şərqşünaslıq İnstitutunun direktoru, akademik Göv-
hər Baxşəliyeva və institutun kollektivi iş yoldaşları Sahirə 
Dünyamalıyevaya oğlu 

SAMİR DÜNYAMALIYEVİN
vaxtsız vəfatından kədərləndiklərini bildirir və dərin hüznlə 

başsağlığı verirlər.

ALLAH RƏHMƏT ELƏSİN

İlin son günləri:  
yağışlı, dumanlı...

Ekologiya və Təbii Sərvətlər Nazirliyi Milli 
Hidrometeorologiya Xidmətinin verdiyi məlumata 
əsasən, dekabrın 30-da Bakıda və  Abşeron yarı-
madasında havanın dəyişkən buludlu olacağı, ara-
bir tutulacağı, bəzi yerlərdə arabir yağıntılı olacağı 
gözlənilir.

Şimal-qərb küləyi gündüz şimal-şərq küləyi ilə əvəz olu-
nacaq.  Gecə 5-7°, gündüz 7-9° isti olacaq. Atmosfer təzyiqi 
normadan yüksək 769 mm civə sütunu, nisbi rütubət 70-80  
faiz  olacaq. Azərbaycanın əksər rayonlarında əsasən yağmursuz 
keçəcək. 

Lakin bəzi  şərq rayonlarında  arabir yağıntılı olacağı, dağlıq 
rayonlarda qar yağacağı gözlənilir. Bəzi yerlərdə arabir duman 
olacaq. Mülayim qərb küləyi əsəcək.  Havanın temperaturu gecə 
1-6° , gündüz 7-11° isti, dağlarda gecə 5-10° şaxta,  gündüz 0-5° 
isti olacaq.

Q.QASIMOV  
XQ

Fotoqrafçıların  
“yaşıl” müsabiqəsi

Azərbaycan Fotoqrafiya Federasiyası və Gilavar Foto 
Klubu ictimai birliyi “Yaşıl dünya naminə həmrəylik ili” və 
COP29 tədbirinə dəstək vermək məqsədi ilə “Dünyanı ye-
nidən yaşıl edək” adlı beynəlxalq fotomüsabiqə təşkil edib.

Müsabiqənin məqsədi dünyada baş verən iqlim dəyişmələrini 
insanlara fotolar vasitəsi ilə çatdırmaqdır. Bura sel və daşqınlar, qu-
raqlıqlar, səhralaşmalar, meşə yanğınları, buzlaqların əriməsi, Ozon 
təbəqəsi, təbii su ehtiyyatlarından qeyri-səmərəli istifadə, günəş və 
külək elektrik stansiyaları, təbiətə atılan tullantılar və onların idarə 
olunması, havaya buraxılan qazlar və s. kimi fotolar daxildir. 

Beynəlxalq Foto Sənəti Federasiyası (FIAP) və Beynəlxalq Bə-
dii Fotoqraflar Assosiasiyasının (IAAP) himayədarlığı ilə keçirilən 
müsabiqəyə dünyanın 60 ölkəsindən 1800 foto təqdim edilib. Foto-
lar Azərbaycan, Türkiyə və Şimali Makedoniyadan olan münsiflər 
heyəti tərəfindən qiymətləndirilib. 

Qeyd edək ki, Azərbaycan Fotoqrafiya Federasiyası və Gilavar 
Foto Klubu ictimai birliyi tərəfindən davamlı olaraq, foto sənətinin 
inkişafı istiqamətində müxtəlif layihələr, o cümlədən yerli və bey-
nəlxalq səviyyəli fotomüsabiqələr, fotosərgilər, təlimlər, qrant və 
sosial layihələr həyata keçirilir.

Fidan SALMANOVA  
XQ

Düşüncə necə sağaldır?

Xəstələnən zaman çox vaxt həkimə 
də müraciət etmədən tez aptekə qa-
çırıq. Amma alternativ tibblə məşğul 
olanlar dərman əvəzinə düşüncələr-
lə müalicənin daha təsirli və zərərsiz 
olduğunu deyirlər. Düşüncə gücü ilə 
müalicə üsulları ilə tanış olaq.

Baş ağrısı: Kresloda rahat oturun və 
keçən yay çəkdiyiniz gözəl mənzərə şəklinə 
baxın. Bütün təfərrüatları xatırlayın, sonra 
gözünüzü yumun və həmin anı  yenidən 
canlandırıb özünüzü bu görüntüyə uyğun-
laşdırın. Təsəvvür edin ki, siz sahildə ya-
tırsınız və qarşıdan gələn dalğalar ağrınızı 
yuyub dənizə aparır.

Depressiya və stress: Okeanın ortasında 
kiçik qayalıq bir ada və özünüzü onun üs-
tündə hündür, yaxşı qurulmuş mayak kimi 

təsəvvür edin. Mayakın divarları o qədər 
qalın və möhkəmdir ki, hətta güclü külək də 
onu silkələyə bilmir. İndi özünüzdə heç vaxt 
sönməyən daxili işıq mənbəyini hiss etməyə 
çalışın! Təsəvvür edin ki, siz yazıçısınız və 
sizi narahat edən epizod ədəbi qəhrəmanın 
həyatından sadəcə bir səhifədir. Həmin epi-
zodu birinci şəxsin hekayəsi şəklində kağıza 
qoyun. Hadisələri təfərrüatı ilə yenidən yara-
dın və dialoqları bərpa edin. Sonra hekayəyə 
səhv və kobud bir layihə kimi baxın, yenidən 
istədiyiniz şəkildə yazın. Mənfi personajların 
hərəkətlərinin arxasında duran motivləri an-
lamağa çalışın, onların səhvlərini bağışlayın. 
Yeni dialoqlar yaradın və indi hiss etdiyinizi 
yazın. Sizə uyğun olan yeni bir sonluqla gə-
lin. Depressiya və stres yox olacaq!

Arıqlamaq: 5–10 il əvvəl çəkilmiş ən 
yaxşı şəklinizi tapın. Gözlərinizi yumun və 
zehni olaraq şəklin çəkildiyi anı xatırlayın. 
Şəkildəki kimi gənc, incə, gözəl və xoşbəxt-
siniz. Şüuraltınız bu obrazı mənimsəyəcək 
və bədəninizi ona uyğunlaşmağa məcbur 
edəcək. Yağ hüceyrələri yanacaq və çəkiniz 
azalacaq.

Qırışlara son: Hava və günəş işığından 
istifadə edərək düşüncə gücü ilə qırışları 
hamarlamağa, onları dəriyə implantasiya et-
məyə çalışın və sonra onun hər hüceyrəsinin 
necə çəkildiyini, cavanlaşdığını və dartıldı-
ğını hiss edin.

Soyuqdəymələr: Parıldayan qarla ör-
tülmüş dağ zirvəsinə zehni olaraq qalxın 
və təmiz şaxtalı havada dərindən nəfəs alın. 
Psixoloji sərtləşmə seansından sonra virus-
lara qalib gələcəksiniz!

Bunlar təcrübələrlə sübut olunmuş üsul-
lardır.

Z.HÜSEYNLİ  
XQ

Sağlamlıq

İdman

Yeni nəşrlər

“Top 8”in qalibləri
Stolüstü tennis üzrə “Top 8” turnirinə yekun vurulub.

Stolüstü Tennis Federasiyasından verilən məlumata görə, 
“Şüa İdman Kompleksi”ndə təşkil olunan ənənəvi yarışda ölkə-
nin ən güclü stolüstü tennisçiləri bacarıqlarını göstəriblər. Gər-
gin və maraqlı mübarizə şəraitində keçən yarışda kişilər arasında 
Onur Quluzadə 1-ci yeri tutub. Rüstəm Hacılı və Vəzir Allahver-
diyev sonrakı pillələrdə qərarlaşıblar. 

Qadınların turniri Aylin Əsgərovanın qələbəsi ilə başa çatıb. 
Mərziyyə Nurmətova fəxri kürsünün 2-ci, Ləman Abdulhəmido-
va 3-cü pilləsinə qalxıb.

Gürcüstanda uğurlu çıxış
Azərbaycan ağırlıqqaldıranı İsa Rüstəmov (73 kq) 

Gürcüstanın paytaxtı Tbilisi şəhərində keçirilən “Kakhi 
Cup 2024” beynəlxalq turnirində uğurla çıxış edib.

O, birdən qaldırma hərəkətində 148, təkanla qaldırmada isə 
181 kiloqram çəkini başının üstünə qaldırıb. Təmsilçimiz top-
lamda 329 kiloqram (148+181) nəticə ilə yarışı birinci pillədə 
başa vurub.

L.QURBANOVA  
 XQ

Rabitəçilərin 
bayram xidməti

31 Dekabr Dünya Azərbaycanlılarının 
Həmrəyliyi Günü və Yeni il bayramı günlə-
rində əhalinin nəqliyyat, poçt, telekommu-
nikasiya, o cümlədən internet, mobil rabitə 
xidmətləri və radio-televiziya yayımı ilə key-
fiyyətli və davamlı şəkildə təmin edilməsi 
üçün müvafiq tədbirlər həyata keçirilib.

Bununla əlaqədar Rəqəmsal İnkişaf və Nəq-
liyyat Nazirliyinin qurumlarına, eləcə də mobil və 
telekommunikasiya operatorlarına, internet xidmət 
provayderlərinə təlimat göndərilib.

Rəqəmsal İnkişaf və Nəqliyyat Nazirliyindən 
verilən məlumata görə, müvafiq struktur bölmələri 
xidmətlər üzrə baş verə biləcək problemlərin ara-
dan qaldırılması məqsədilə tam hazır vəziyyətə 
gətirilib.

Qəzənfər QASIMOV  
XQ

Qərbi Azərbaycanın tarixi əhali aynası
Dünən Qərbi Azərbaycan İcmasının iclas salonunda yur-

dsevər tədqiqatçı Nazir Əhmədlinin bölgədə soydaşlarımızın 
tarixi məskunluğunu canlı surətdə əks etdirən, XIX əsrdə Yeni 
Bəyazid və Şərur– Dərələyəz qəzalarının əhalisinin aynası olan 
2 kitabının təqdimat mərasimi keçirildi.

Qərbi Azərbaycan İcması İdarə 
Heyətinin sədri, Milli Məclisin depu-
tatı Əziz Ələkbərli bu bölgənin qədim 
türk yurdu olduğunu çoxsaylı tarixi 
şəhadət faktı, abidələr şəbəkəsi, mə-
dəni irs nümunələrinin təkzibedilməz 
şəkildə sübut etdiyini söylədi. İcma 
rəhbəri bildirdi ki, fədakar araşdır-
maçı alim Nazir Əhmədlinin Rusiya 
imperiyası dövründə Qərbi Azərbay-
canda aparılmış siyahıyaalma materi-
alları əsasında tərtib və nəşr etdirdiyi 
“Yeni Bəyazid qəzasının kameral təs-
viri” və “Şərur–Dərələyəz qəzasının 
kameral təsviri” icmal topluları isə 
çarizm erməniləri bu torpaqlara kö-
çürənədək yerli əhalinin azərbaycan-
lılar olduğunu adbaad, ailə-ailə ortaya 
qoyur.

Dilçi akademik, Azərbaycanda 
Atatürk Mərkəzinin müdiri Nizami 
Cəfərov, tarixçi alim, Dövlət müka-
fatı laureatı Nazim Mustafa, türko-
loq-folklorşünas Əli Şamil, AMEA 
Tarix və Etnologiya İnstitutu Qərbi 
Azərbaycan şöbəsinin müdiri Cəbi 
Bəhramov hər iki kitabın ictimai-si-
yasi və elmi-mədəni önəmini açıq-
ladılar, tərtibçinin ağır və şərəfli 
zəhmətini yüksək qiymətləndirdilər. 
Onlar bildirdilər ki, Nazir Əhməd-
linin Qafqazda soydaşlarımızın ya-
şadıqları tarixi bölgələr üzrə  silsilə 
kameral siyahıyaalma topluları hazır-
laması bir elmi qurumun fəaliyyətinə 
bərabərdir.

İcmanın rəhbər və yeli qurum-
larının təmsilçilərindən professorlar 

Vahid Novruzov, İbrahim Bayramov, 
Eldar Abbasov, Aslan Bayramov 
və digər çıxış edənlər təqdim edilən 
nəşrlərin Qərbi Azərbaycana Qayıdış 
hərəkatına ciddi elmi-tarixi dəstək 
qazandırdığını vurğuladılar, alimə 
təşəkkürlərini bildirdilər.

Sonda müəllif xoş sözlərə görə ra-
zılığını ifadə etdi, kameral icmallar-
la bağlı yeni araşdırmalar apardığını 
söylədi. 

Tahir AYDINOĞLU
XQ

Naxçıvanda aztəminatlı ailələrə 
bayram sovqatları çatdırılıb

Xalqımızın milli birliyini təcəssüm etdirən 31 
Dekabr Dünya Azərbaycanlılarının Həmrəylik 
Günü və Yeni il münasibətilə Naxçıvan Muxtar 
Respublikası Ali Məclisi deputatlarının təşəbbüsü 
ilə sosial yardıma ehtiyacı olan 304  ailəyə sovqat 
paylanılıb, onların bayramları təbrik edilib. 

Ali Məclisin Mətbuat xid-
mətindən XQ-yə verilən məlu-
matda bildirilib ki, deputatlar 
muxtar respublika vətəndaşla-
rı ilə işə xüsusi diqqət yetirir, 

təmsil etdikləri şəhər və rayon-
ların inkişafı ilə bağlı səlahiy-
yətləri daxilində lazımi təd-
birlər görürlər. Təkcə 2024-cü 
ilin payız sessiyası dövründə 

deputatlar 914 sakinin iştirakı 
ilə 218 qəbul keçirib, vətən-
daşların müraciətlərinin həllinə 
nail olub, araşdırılmalı ehtiyac 
olan məsələlərlə bağlı dövlət 
orqanlarına 112 sorğu göndə-
riblər. Bu dövrdə şəhid və qazi 
ailələri ilə 213, gənclərlə 11 
görüş keçirilib.

Qeyd edilib ki, muxtar 
respublikada həyata keçirilən 
islahatlar, ölkə Prezidenti-
nin müvafiq fərmanı ilə yeni 
idarəetmə institutunun yaradıl-
ması bütün sahələrdə əhalinin 
üzləşdiyi çətinliklərin aradan 
qaldırılması istiqamətində 
mühüm əhəmiyyət kəsb edir. 
“Naxçıvan Muxtar Respubli-
kasının sosial-iqtisadi inkişafı-
na dair 2023–2027-ci illər üçün 
Dövlət Proqramı”nın təsdiq 
edilməsi haqqında” Azərbay-
can Respublikası Prezidentinin 
2023-cü il 5 iyun tarixli sərən-
camı muxtar respublika əhali-
sinə göstərilən növbəti diqqət 
və qayğının əyani ifadəsidir. 

